
Hyrje

Presidenti i Republikés sé Shqipérisé, me dekretin nr. 13864, daté 24.10.2022, ka caktuar datén 14
maj 2023, si datén e zhvillimit té Zgjedhjeve pér Organet e Qeverisjes Vendore.

Né pérputhje me misionin e tij, pér té kontribuar pér zgjedhje té lira dhe té ndershme, Komiteti
Shqiptar i Helsinkit (KShH) éshté angazhuar né monitorimin e procesit parazgjedhor dhe klimés
sé kétij procesi. Me njé fokus mé té shtuar né monitorimin e fazés parazgjedhore, né raport me
zgjedhjet e kaluara, KShH é&shté angazhuar gjithashtu edhe né vlerésimin e situatés sé hetimit té
veprave penale gé prekin zgjedhjet e lira dhe sistemin demokratik, né 6 vitet e fundit, si dhe
identifikimin dhe marrjen e informacionit nga organet ligjzbatuese pér té dhénat lidhur me veprat
penale pér zgjedhjet e geverisjes vendore té dt.14 Maj 2023.

Né Mars 2023, KQZ miratoi listén prej 30 vézhguesish afatgjaté té KShH-sg, té cilét shtriné
monitorimin né 14 Bashki té Vendit, pérkatésisht né Shkodér, Dibér, Malési e Madhe, Kukés,
Lezhé, Tirané, Durrés, Elbasan, Pogradec, Korgé, Fier, Berat, Vloré, Gjirokastér. Vézhguesit ju
nénshtruan dy trajnimeve, té cilat synuan rritjen e kapaciteteve mbi aspektet teorike dhe praktike
té lidhura me legjislacionin zgjedhor dhe metodologjiné e monitorimit, e cila bazohet né parimet
e objektivitetit, verifikimit, dhe profesionalizmit.

Struktura e kétij raporti, ndjek né ményré kronologjike, ¢éshtjet objekt monitorimi gé vézhguesit
e KShH-sé kané realizuar me ané té pyetésoréve té dedikuar, duke filluar me publikimin e listave
té zgjedhésve, funksionimin e KQZ-sé si organi mé i larté i administrimit zgjedhor, ngritjen dhe
funksionimin e organeve té nivelit t& dyté dhe té treté té administrimit zgjedhor, fushatén e
parakohshme zgjedhore dhe mé tej fushatén zyrtare. Né pérfundim, KShH jep njé pasqyré té
pérgjithshme té sfidave té sinjalizimit dhe hetimit té veprave penale né fushén e zgjedhjeve, duke
reflektuar edhe perceptimet e gqytetaréve nga kontaktet e marra me ta né terren.

Té dhénat dhe konkluzionet e paragitura né kété raport jané paraprake dhe i pérkasin fazés
parazgjedhore. KShH do té vijojé té ndajé me publikun raportime pér faza té tjera té procesit té
respektimit té heshtjes zgjedhore, dorézimit té materialeve prané QV, procesit té votimit dhe
numérimit. Ndérkohé qé né raportin pérfundimtar té KShH-sé do té pérpunohen né ményré mé té
ploté té gjitha té dhénat dhe pasqyrohen gjetjet dhe konkluzionet tona pérfundimtare bashkarisht
me rekomandimet pérkatése drejtuar mé sé shumti Kuvendit dhe KQZ-sé.

Monitorimi 1 kétyre zgjedhjeve po realizohet né€ kuadér t€ nismés “Ndértimi 1 integritetit elektoral
dhe géndrueshmérisé sé partive politike: Rritja e rolit mbikégyrés dhe kérkesave té qytetaréve
népérmjet mbéshtetjes sé OShC-ve, mediave dhe akademisé”, mbéshtetur financiarisht nga
Ambasada Britanike né Tirané. Kjo nismé po zbatohet nga njé konsorcium organizatash vendase,
Komiteti Shqiptar i Helsinkit, Instituti i Studimeve Politike, Qéndresa Qytetare, BIRN Albania.

Gjetjet dhe konkluzionet e pasqyruara né kété raport jané pérgjegjési e vetme e KShH-sé dhe nuk
pasqyrojné detyrimisht opinionet dhe mendimet e organizatave té tjera partnere dhe Ambasadés
Britanike né Tirané.



2. PERMBLEDHJE EKZEKUTIVE

KShH ka vérejtur se né disa KZAZ lista e zgjedhjeve éshté publikuar pértej afatit ligjor qé
parashikohet ose né disa raste té tjera zgjedhésit kané patur pengesa dhe véshtirési né aksesin e
tyre pér t’u njohur me pérmbajtjen e listave, pér shkak té formés qé &shté pérzgjedhur nga
administrata zgjedhore vendore pér afishimin e tyre.

Brenda 60 ditéve nga publikimi i ekstraktit té pérbérésve zgjedhoré, ose brenda datés 24 Janar
2023, kryetari i njésisé sé geverisjes vendore duhej té kryente lajmérimin me shkrim pér ¢do
zgjedhés té pérfshiré né ekstraktin e pérbérésve, duke i lajméruar ndér té tjerash gendrén e votimit.
Ky detyrim ligjor né térési nuk éshté zbatuar, si rrjedhojé e mos akordimit té fondit nga Ministria
e Brendshme. KShH shpreh keqgardhjen se kjo problematiké rezulton e pérséritur zgjedhjet e
mbajtura vitet e fundit né vendin toné, ndérkohé qé rekomandimet e OSBE/ODIHR-it pér kété
céshtje, mbeten té pazbatuara.

Eshté pozitiv fakti se KQZ ka realizuar njé fushaté sistematike, té shtriré né ményré té arsyeshme
né kohé&, pér edukimin e zgjedhésve, né ményra té larmishme, duke pérfshiré reklamat
ndérgjegjésuese né televizione, radio, postera ndérgjegjésues, billboard (tabelé e ekspozuar né
ambientet publike pér géllime reklamimi) si dhe me ané té rrjeteve sociale dhe fages zyrtare té
internetit.

KQZ, me ané té Komisionerit Shtetéror té Zgjedhjeve ka reflektuar njé gasje bashképunuese, me
aktorét e shoqérisé civile, edhe pse konsultimi i projekt-akteve éshté realizuar né afate shumé té
ngushta, duke pamundésuar dhénien e kontributit cilésor lidhur me to. Kjo pér arsye té ngarkesés
dhe ritmeve té larta té punés sé kétij organi.

Refuzimi i regjistrimit té subjektit zgjedhor PD nga Komisioneri Shtetéror i Zgjedhjeve éshté ndér
vendimet e diskutueshme té KQZ-sé gé solli vonesa pér administrimin e procesit. Né vlerésimin e
KShH-sé, géndrimi i Komisionerit ishte i gabuar dhe kjo u sqarua né vendimmarrjet e KAS, e cila,
me vendimin nr. 27, daté 16.03.2023. Kjo vonesé né regjistrimin e subjektit zgjedhor PD, solli me
efekt domino vonesa té pjesshme né regjistrimin e koalicioneve, regjistrimin e kandidatéve dhe
plotésimin e njé pakice anétarésh té KZAZ-ve.

Numri i sanksioneve administrative pér veprimtarité e ndaluara dhe shpérdorimin e aseteve
rezulton mé i larté né raport me zgjedhjet e kaluara, si dhe hetimet administrative kané qgené
relativisht mé té shpejta. Né vlerésimin térésor té KShH-sé ka munguar roli pro-aktiv monitorues
i zbatimit té vendimmarrjeve pérfundimtare té KQZ-sé (sikurse éshté ndalimi pér rishpérndarjen e
postimeve me Kkarakter politik té Ministrave nga institucionet shtetérore). Nga ana tjetér,
institucionet shtetérore kané shfaqur njé gasje jo reflektuese ndaj sanksioneve té dhéna pér
tipologji té ngjashme shkeljesh té sanksionuara mé herét nga KQZ.

Komisionet e Qendrave té Votimit (KQV) pérgjithésisht jané ngritur nga KZAZ-té brenda afateve,
edhe pse subjektet zgjedhore gé kané té drejtén pér té propozuar komisioneré, kané pércjellé listat
né limitet e afatit ligjor, té dt.14 Prill 2023. Si rrjedhojé e mosplotésimit té dokumentacionit nga
subjektet zgjedhore pér komisionerét e propozuar né QV, listat e pércjella jané konsideruar nga
KZAZ-té si paraprake, duke i Iéné atyre mundésiné pér ta plotésuar dokumentacionin disa dité



pérpara zgjedhjeve. Kjo gasje éshté e gabuar dhe né shkelje té dispozitave té Kodit Zgjedhor, duke
I hapur rrugé zévendésimit té anétaréve né ditét e fundit para zgjedhjeve (sikurse ka ndodhur
réndom né té kaluarén).

Grupet e Numérimit té Votave (GNV) jané ngritur brenda afatit né shumicén prej KZAZ-ve té
monitoruara, ndérkohé gé vonesa jané konstatuar né KZAZ-té nr. 21, 22, 23 dhe 24 (Bashkia
Durrés). Ndérkohé, prané KZAZ-ve né Bashkiné Elbasan, subjektet zgjedhore dhe komisionerét
né térési jané hasur me kegkuptime mbi nevojén e ngritjes sé GNV-ve si rrjedhojé e realizimit té
pilotimit té votimit e numérimit elektronik. Né kéto kushte, KZAZ-té géndrojné ende né vakum sa
I pérket pércjelljes sé propozimeve pér anétaré té GNV-ve.

Fushata zgjedhore rezulton se ka filluar para afatit té parashikuar né nenin 77 té Kodit Zgjedhor
(fillon 30 dité para datés sé zgjedhjeve dhe pérfundon 24 oré para datés sé zgjedhjeve). Pavarésisht
se data 14 Prill duhet té ishte data e fillimit té fushatés, rezulton se subjektet zgjedhore kané
zhvilluar takime elektorale qysh prej muajit Dhjetor té vitit té kaluar. KQZ ka gené né dijeni té
kétyre fakteve té béra né shumé raste publike né media, por Kodi Zgjedhor nuk parashikon
sanksione né kété drejtim.

Pas zyrtarizimit té kandidaturave prej subjekteve zgjedhore dhe depozitimit té listés e
dokumentacionit mbéshtetés prané KQZ-sé, &shté vérejtur njé fluks i shtuar aktivitetesh, por térheq
vémendjen fakti i garés avantazhuese té kandidatéve pér kryetaré bashkie gé mbajné kéto poste (té
rikandiduar), té cilét kané reklamuar rezultatet e punés sé tyre para fillimit té fushatés. Konkretisht,
gjaté javés sé fundit té Shkurtit, Kryetari aktual i Bashkisé Berat ka zhvilluar njé zinxhir takimesh
me bordet e prindérve té fémijéve té kopshteve mbi rritjen e cilésisé sé shérbimit, si dhe pér té
shkémbyer ide pér pérmirésime té métejshme. Kandidati i PS né Gjirokastér, ka patur takime né
zona té ndryshme, né orét e mbasdites dhe né fundjavé, edhe me emigrantét shgiptaré né Janing?.
Né Bashkiné Kukés, né periudhén 21 Mars - 9 Prill 2023, dy kandidatet politiké pérfagésues té
PS Z.Safet Gjici, Kryetari aktual i Bashkisé (i rikandiduar) si dhe Z. Admir Sinamati pérfagésues
i koalicionit “Bashké Fitojmé”, kané filluar njé tur takimesh me grupe banorésh té fshatrave té
ndryshme té gytetit té Kukésit, té cilat jané zhvilluar né lokale kafene té fshatrave pérkatese, si dhe
né oborre té shkollave 9-vjecare.

Né vigjilje té fushatés zgjedhore zyrtare, KShH dénoi ashpér dhe i béri thirrje prokurorisé gé té
hetojé aktin kriminal me rrezikshméri té theksuar shogérore ndaj kreut té PD-sé né Vaun e Dejés,
Z. Bernard Ndreca, népérmjet vendosjes né makinén e tij, té njé sasie eksplozivi. Gjithashtu, jané
konstatuar edhe akte rastésore (sporadike) vandalizmi. Pavarésisht kétyre rasteve, né térési fushata
nuk éshté shogéruar me incidente té rénda. Megjithaté, éshté shumé shqetésues fakti se ajo éshté
realizuar né njé klimé tepér e polarizuar politike. Kjo klimé ka reflektuar me elementé té theksuar
té gjuhés sé urrejtjes dhe akuzave té ndérsjellta, né cénim té dinjitetit njerézor ndaj drejtuesve dhe
kandidatéve té subjekteve zgjedhore.

Fushata zgjedhore e pasqyruar né media éshté pérgéndruar mé sé shumti né retorikat midis
drejtuesve té partive politike, ndérkohé gé debati dhe ballafagimi i platformave midis kandidatéve
té forcave té ndryshme politike ka munguar. Né pérgjithési, vihet re njé klimé e larté apatie pasi

! Takimet jané e pasqyruara né rrjetin e tij social Facebook, jané ndaré e pélqyer, nga administrata e pushtetit vendor
e atij ekzekutiv (gjaté orarit zyrtar té punés).



zgjedhésit e kontaktuar né terren né Bashkité Korgé, Kukés, Malési e Madhe, Shkodér, Durrés,
Vloré e Fier deklarojné se jané té zhgénjyer nga partité politike.

Kodi Zgjedhor dhe aktet rregullatore té KQZ-sé parashikojné se mbulimi i fushatés sé transmetuar
nga radiot dhe televizionet private duhet té jeté i balancuar. Por kéto balanca nuk jané ruajtur
vecanérisht pér pasqyrimin e fushatés zgjedhore né mediat private lokale. Gjaté kohés televizive
dedikuar fushatés zgjedhore, partité e vogla jashté parlamentare jané diskriminuar, pasi né térési,
nuk ka patur minutazh té dedikuar pér to.

Pérfshirja dhe shfrytézimi i administratés dhe burimeve shtetérore pér promovimin e subjekteve
zgjedhore apo kandidatéve té caktuar éshté né kundérshtim me nenin 91 té Kodit Zgjedhor. Kjo
dispozité éshté shkelur né disa raste nga ana e subjekteve zgjedhore, e pér kéto raste KShH i éshté
drejtuar Komisionerit Shtetéror té Zgjedhjeve. Asetet publike té pérdorura nga ana e subjekteve
zgjedhore ishin té formave té ndryshme, duke filluar gé nga shfrytézimi i administratés shtetérore,
burimeve materiale té institucioneve apo pérdorimi i mjeteve té komunikimit elektronik, si njé
formé e re e shpérdorimit té aseteve publike e pérhapur tej mase viteve té fundit. KSH ka
administruar dhe verifikuar ankesa pér pérfshirjen e struktrurave arsimore né Korgé, Maminas,
Dibér, Kaméz, ose strukturat e pushtetit lokal né Gjirokastér, Vloré e Lezhé.

Té pyetur mbi perceptimet qé ata kané pér pérdorimin e aseteve publike né favor té fushatés,
zgjedhésit né Bashkité e Kukésit, Korgés, Malésisé sé Madhe, Durrésit, Lezhés, Fierit i kané
pohuar vézhguesve té KShH-sé se punimet dhe rikonstruksionet né hapésira té ndryshme né kéto
bashki realizohet géllimisht disa muaj apo javé para datés sé zgjedhjeve, né favor té fushatés
elektorale té kryetaréve té Bashkisé, té rikandiduar. Né Bashkiné Tirané, vézhguesit raportojné
shtrime masive té rrugéve né lagje té ndryshme, pér njé periudhé afro 3 mujore, deri né pak dité
para datés sé zgjedhjeve, punime té cilat u mbyllén pér njé kohé shumé té shkurtér.

Indiferenca e gytetaréve pér té raportuar krimet zgjedhore, vecanérisht té rasteve té shitblerjes sé
votés si dhe mungesa e hetimeve té shpejta dhe ofrimi i mbrojtjes ndaj kallézuesve, jané disa nga
pengesat pér ndéshkueshmériné e tyre. Té dhénat statistikore pér veprat penale né fushén e
zgjedhjeve pérgjaté zgjedhjeve té mbajtura 6 vitet e fundit né vendin toné, tregojné gjithashtu
hetime né nivele té uléta té organizimit politik té subjekteve zgjedhore dhe raste té pakta
ndéshkimi.

Nga takimet e realizuara né disa Bashki té Vendit, si Kor¢é, Kukés, Lezhé, Shkodér, Malési e
Madhe, Elbasan, Durrés, Fier, qytetarét e perceptojné fenomenin e shitblerjes té pérhapur tek
bashkéqytetarét e tyre por jo tek ata veté. Ka njé perceptim mé té ulét té kétij fenomeni né pjesén
jugore dhe juglindore té vendit. Né Bashkité Malési e Madhe, Dibér dhe Lezhé, jané kontaktuar
zgjedhés gé kané pohuar se para dités sé votimit ofrohen té mira materiale dhe para, né kémbim té
votés. Né komunitetet e pakicave etnike rome dhe egjiptiane, ky kontakt perceptohet se kryhet
haptazi.

Javét por vecanérisht ditét e fundit jané denoncuar né media disa raste té dyshimta té shitblerjes sé
votés né Bashkité Tropojé, Has, Tirang, Himaré dhe Mallakastér (shumica e tyre vetém pak dité
para datés sé zgjedhjeve). Né vijim té kétyre rasteve, i jemi drejtuar Prokurorive té disa rretheve
gjygésore dhe Prokurorisé sé posacme, me kérkesa zyrtare pér informacion, ndérkohé qé



procedimet e prokurorisé me nismén e saj, pér raste té ngjashme né té kaluarén jané shumé té
uléta.

Prokurori i Pérgjithshém ka nxjerré njé garkore pér hetime té shpejta dhe ashpérsim té masave té
sigurimit personal dhe dénimeve té kérkuara nga prokurorité e rretheve gjyqésore. Bazuar né
konkluzionet e njé nga rasteve té verifikuara né terren nga vézhguesit e KShH-sé, pér indicje
publike té kegpérdorimit té funksionit publik pér veprimtari politike ose zgjedhore né Bashkiné
Patos, jemi drejtuar Prokurorit té Pérgjithshém me rekomandim pér mbikqgyrjen e zbatimit té saj,
pa cenuar parimin ligjor té pavarésiné e prokuroréve té céshtjes.

3. Publikimi i Listave dhe Edukimi i Zgjedhésve

Sipas pikés 3 té nenit 56 té Kodit Zgjedhor, lista e zgjedhésve i dérgohet, jo mé voné se 35 dité
para datés sé zgjedhjeve, KZAZ-sg, e cila sipas rastit publikon listén prané gendrés pérkatése té
votimit. Nga verifikimet né terren té QV-ve prané Bashkisé Durrés (KZAZ nr. 21 dhe 22), Bashkisé
Lezhé (KZAZ nr. 12 dhe 13), Bashkisé Shkodér (KZAZ nr. 02, 03, 04 dhe 05), Bashkisé Vloré
(KZAZ nr. 83, 84, 85 dhe 86), Bashkisé Gjirokastér (KZAZ nr. 80), Bashkisé Elbasan (KZAZ nr.
48 dhe 49), rezulton se nuk éshté respektuar ky afat ligjor pér afishimin e listave pérfundimtare.
Ndér to, mé problematik éshté evidentuar rasti i KZAZ nr. 12 dhe 13 té ngritura prané Bashkisé
Lezhé, té cilat ende nuk kishin marré né dorézim listat nga Zyra e Gjendjes Civile. Né térési, prané
Bashkisé Tirané, shpallja fillestare e listave pérfundimtare éshté kryer konform parashikimeve,
por né ditét pas shpalljes sé tyre, si rrjedhojé e kushteve atmosferike, shumé prej tyre jané jané
shképutur térésisht pér té mos u afishuar mé prej KZAZ-ve.

Ndérkohé, prané disa Bashkive éshté konstatuar se megjithése listat pérfundimtare té zgjedhésve
ishin publikuar ka patur pengesa dhe véshtirési né aksesin e zgjedhésve pér t’u njohur me
pérmbajtjen e tyre, pér shkak té formés gé éshté pérzgjedhur nga administrata zgjedhore vendore
pér afishimin e tyre. Mé konkretisht, pér shkak té pozicionimit té kangjellave, lartésisé jo té
favorshme té afishimit, kycjes sé derés kryesore té institucionit pas orarit zyrtar, etj.; si dhe
konstatuan lista té zgjedhésve té démtuara, si pasojé e vendosjes sé tyre né vende té papérshtatshme
dhe té ekspozuara ndaj kushteve atmosferike. Zgjedhésit kané treguar mungesé interesi pér tu
njohur me listat.

Brenda 60 ditéve nga publikimi i ekstraktit té pérbérésve zgjedhoré té zgjedhésve, ose brenda datés
24 Janar 2023, kryetari i njésisé sé geverisjes vendore duhej té kryente lajmérimin me shkrim pér
cdo zgjedhés té pérfshiré né ekstraktin e pérbérésve, duke i lajméruar gendrén e votimit,
vendndodhjen dhe adresén e saj, si dhe numrin rendor té zgjedhésit né listén e zgjedhésve té
gendrés sé tij té votimi (neni 52, pika 1 dhe 2 e Kodit Zgjedhor). KShH ju drejtua me shkresé
zyrtare Komisionerit Shtetéror té Zgjedhjeve, pasi ky detyrim ligjor nuk éshté zbatuar, si rrjedhojé
e mos akordimit té fondit nga Ministria g¢ mbulon shérbimin e gjendjes civile. Pavarésisht se,
Komisioneri ngriti shgetésimin e mospérmbushjes sé kétij detyrimi, nuk rezulton té jené marré
masa administrative me gjobé ndaj Bashkive, sipas nenit 52, pika 6 té Kodit Zgjedhor si dhe pér
fondin ge duhet te akordonte Ministria e Brendshme. Njoftimi ne banesa duhet te pérfundonte ne
24 Janar 2023, jemi ne Mars." KShH shpreh kegardhjen se kjo problematiké rezulton e pérséritur



zgjedhjet e mbajtura vitet e fundit né vendin toné, ndérkohé gé rekomandimet e OSBE/ODIHR-it
lidhur me kété ¢éshtje, mbeten té pazbatuara.

Eshté pozitiv fakti se KQZ ka realizuar njé fushaté sistematike, té shtriré né ményré té arsyeshme
né kohé, pér edukimin e zgjedhésve. Edukimi i zgjedhésve éshté realizuar né ményra té larmishme,
duke pérfshiré reklamat ndérgjegjésuese né televizione, radio, postera ndérgjegjésues, billboard
(tabelé e ekspozuar né ambientet publike pér géllime reklamimi) si dhe me ané té rrjeteve socialé
dhe fages zyrtare té internetit. Kjo fushaté éshté realizuar pér aspekte té réndésishme té ushtrimit
té sé drejtés sé votés, sa i takon procedurave té votimit, nevojés pér njohjen e listave nga zgjedhésit,
gjithashtu edhe pér veprat penale gé prekin zgjedhjet e lira dhe sistemin demokratik té vendit. Pjesé
e késaj fushate kané gené edhe materialet ndérgjegjésuese né gjuhét e teté pakicave kombétare. Por
apatia dhe mosbesimi gé zgjedhésit kané ndaj procesit, kérkon njé fushaté mé té thelluar né terren,
duke pérfshiré kétu zonat periferike té qyteteve dhe ato rurale.

KShH i ka sugjeruar KQZ-sé lidhur me pilotimin e votimit elektronik né Bashkiné Elbasan, té
ndérmarré njé fushaté publike mé té gjeré pér té nxitur testimin e kétyre pajisjeve, duke shpérndaré
njoftimin népérmjet billboards apo reklamave né TV (lokale ose jo). Né& vijimési, Komisioneri
Shtetéror i Zgjedhjeve ka nisur njé fushaté, me emrat konkreté té vendeve ku jané testuar pajisjet
PEVN.

4. Administrimi Zgjedhor
4.1 Komisioni Qendror i Zgjedhjeve (KQZ)

KShH ka monitoruar pjesérisht veprimtariné e organit mé té larté t& administrimit zgjedhor,
Komisionit Qendror té Zgjedhjeve (KQZ) dhe organeve drejtuese pjesé e tij (Komisionerit
Shtetéror té Zgjedhjeve, Komisionit Rregullator dhe Komisionit té Ankimimeve dhe
Sanksioneve).

KQZ, me ané té Komisionerit Shtetéror té Zgjedhjeve ka reflektuar né pérgjithési njé gasje
bashképunuese, ndérvepruese dhe té hapur me aktorét e shogérisé civile.

KQZ éshté pérballur dhe vijon té punojé me ritme té larta dhe dinamike té punés. Né raport me
zgjedhjet e kaluara, vendimmarrjet dhe géndrimet ndryshme ndérmjet organeve pjesé e KQZ-sé
(pérkatésisht Komisioneri Shtetéror i Zgjedhjeve dhe KAS) lidhen me regjistrimin e subjekteve
zgjedhore, koalicioneve dhe sanksioneve administrative pér shpérdorimin e aseteve
publike. Ankesat né KAS dhe Kolegjin Zgjedhor u pérgéndruan kryesisht nga subjekti zgjedhor
PD dhe Koalicioni Bashké Fitojmé, pér céshtje ligjore té regjistrimit té subjekteve dhe
koalicioneve, legjitimitetit dhe pérmbajtjes sé fletés sé votimit.

Ndér vendimet e diskutueshme té KQZ-sé gé solli vonesa pér administrimin e procesit éshté ai pér
refuzimin e regjistrimit té subjektit zgjedhor PD nga Komisioneri Shtetéror i Zgjedhjeve.
Fillimisht, KShH vleréson se ishte e gabuar konstatimi i Komisionerit se béhet fjalé pér té njéjtén
parti politike dhe rrjedhimisht u shqyrtuan sé bashku dy kérkesat e paragitura nga subjekti zgjedhor
PD dhe grupimi politik i pérfagésuar nga Komisioni i Ri-Themelimit, i paregjistruar né gjykaté.
MEé tej, né vendimin e datés 9 Mars, Komisioneri, Z. Celibashi, kérkoi plotésim dokumentacioni



dhe argumentoi se autorizimi i dhéné nga kryetari i doréhequr i subjektit, pér nénkryetarin
(kryetarin e komanduar), ishte jo i garté, pasi nuk parashikonte shprehimisht regjistrimin e PD-sé
si subjekt zgjedhor pér kéto zgjedhje, si dhe vlerésoi mos pérmbushje té detyrimit sipas nenit 64,
pika 2, gérma “e” (deklarata zotuese pér shitblerjen). Né dt.14 Mars, Komisioneri vendosi té mos
regjistroj “Partin€ Demokratike” si subjekt zgjedhor, né kushtet e mosplotésimit té
dokumentacionit nga Kryetari i doréhequr, por gé figuron i regjistruar me vendim gjykate.

Né vlerésimin e KShH-sé, géndrimi i Komisionerit ishte i gabuar dhe kjo u sqarua né
vendimmarrjet e KAS, e cila, me vendimin nr. 27, daté 16.03.2023, mbajti njé géndrim té
ndryshém nga Komisioneri dhe vendosi detyrimin e partisé “Partia Demokratike”, t€ depozitojé
né KQZ dokumentacionin shtesé me té dhénat pér nénkryetarin, né cilésiné e kryetarit té
komanduar té Partisé. Né frymén interpretuese té nenit 64 gé synon té pérfshijé e lehtésojé
pjesémarrjen e subjekteve né garé, KAS argumenton se plotésimi i deklaratave nuk duhet té
formojé né asnjé rast kusht pér pérjashtimin e subjektit nga zgjedhjet. Pas plotésimit té
dokumentacionit pérkatés, Komisioneri Shtetéror i Zgjedhjeve, me vendimin nr. 179, daté
18.03.2023 vendosi regjistrimin e partis€ politike “Partia Demokratike”, me nénkryetarin, z.
Enkelejd Alibeaj, né cilésiné e kryetarit té komanduar té Partisé, si subjekt zgjedhor né zgjedhjet
pér organet ¢ geverisjes vendore té datés 14 maj 2023”. Kjo vonesé né regjistrimin e subjektit
zgjedhor PD, solli me efekt domino vonesa té pjesshme né regjistrimin e koalicioneve, regjistrimin
e kandidatéve dhe plotésimin e njé pakice anétarésh t¢ KZAZ-ve.

Njéjté me proceset e méhershme zgjedhore, KQZ ka konsultuar paraprakisht projekt-aktet me palét
e interesuara né njé kohé té shkurtér qé varion 2-3 dité pérpara datés sé planifikuar pér realizimin
e seancés shqyrtuese té vendimmarrjes. Ky afat i ngushté kohor ka gené i pamjaftueshém pér té
dhéné kontribute cilésore. KShH duke mirékuptuar ngarkesén dhe dinamikén gé shogéron né térési
procesin zgjedhor, ka ofruar kontribut me mendime dhe sugjerime, pér 8 nga projekt-aktet e
konsultuara, objekti i té cilave konsiston né miratimin e programit té edukimit, informimit dhe
ndérgjegjésimit té zgjedhésve né térési; atyre me aftési té kufizuar si dhe pakicave kombétare;
pércaktimi i rregullave procedurale pér pérdorimin e kamerave regjistruese e monitoréve né vendet
e numérimit té votave; miratimi i materialit ndihmés pér trajnimin e KZAZ-ve; materialin rikujtues
té pérgatitur pér administratén publike pér raportimin e veprimtarive té ndaluara, projektvendimin
pér shpérndarjen e fondeve té fushatés zgjedhore, etj.

KQZ ka vijuar praktikén e komunikimit elektronik e té individualizuar té njoftimeve pér zhvillimin
e seancave publike té organeve pérbérése té tij, si dhe vendimmarrjeve té tyre, népérmijet grupeve
té dedikuara té adresave elektronike té pérfagésuesve té shoqgérisé civile, té interesuar pér
mbarévajtjen e procesit zgjedhor né vend. Ndérkohé gé éshté mundésuar ndjekja né kohé reale
(live) e mbledhjeve té KQZ-sé si dhe jané afishuar projekt-materialet objekt diskutimi né mbledhje,
publikimi né adresén zyrtare i procesverbaleve té zbardhura té mbledhjeve nga ana e stafit
administrativ i KQZ-sé éshté realizuar pas rreth 15 ditéve nga momenti i realizimit t& mbledhjes.
Publikimi né kété hark kohor, krijon véshtirési pér vézhguesit, me géllim analizimin e té dhénave
mbi shkaget dhe argumentimet e pérdorura nga ana e KQZ-sé gjaté vendimmarrjeve pérkatése. Né
funksion té transparencés kundrejt publikut, KShH sugjeron marrjen e masave nga KQZ pér
evidentimin né vijimési, té datés sé afishimit elektronik té procesverbaleve, si dhe grupimin e
kategorizuar té regjistrimeve té mbledhjeve né kanalin Youtube sipas organeve pjesé e KQZ-sé.



Né kété proces parazgjedhor KQZ ka luajtur rol inkurajues ndaj zgjedhésve e pérfagésuesve té
institucioneve publike pér té raportuar intimidimet apo presionet e ushtruara ndaj tyre, si dhe
raportimin e aktiviteteve me karakter publik né zbatim té nenit 92 KZ dhe vendimit nr. 9, dt.
24.12.2020 té KQZ-sé. Ndérkohé gé sanksione té ndryshme administrative jané propozuar nga
Komisioneri Shtetéror i Zgjedhjeve, drejtuar KAS-it, ndaj shkelésve té kétyre detyrimeve,
vecganérisht sa i takon mungesés sé raportimit té veprimtarive publike nga Kryetarét e Bashkive
(apo personat pérgjegjés né institucione), né ndérfagen e KQZ2 Né shumicén e rasteve kéto
kérkesa té Komisionerit jané pranuar nga KAS. Nga njé vlerésim i pérgjithshém i situatés, numri
i sanksioneve administrative pér veprimtarité e ndaluara dhe shpérdorimin e aseteve rezulton mé i
larté né raport me zgjedhjet e kaluara, si dhe hetimet administrative kané gené relativisht mé té
shpejta. Kjo ka reflektuar njé gasje pro-aktive té KQZ-sé né kété drejtim, ndérkohé gé masat e
sanksioneve, né disa raste kané gené pothuajse simbolike, duke zbehur fuginé sanksionuese dhe
shkeljen e béré. Sinjalizuesit kryesoré té kétyre shkeljeve rezultojné té jené organizatat e shogérisé
civile té angazhuara né monitorimin e zgjedhjeve dhe pérfagésuesit e subjekteve zgjedhore.

Né vlerésimin e KShH-sé ka munguar roli pro-aktiv monitorues i zbatimit té& vendimmarrjeve
pérfundimtare té KQZ-sé (sikurse éshté pérmendur mé herét rishpérndarja e postimeve me karakter
politik té Ministres sé Arsimit dhe Sporteve nga ZVA dhe institucionet parauniversitare). Nga ana
tjetér, institucionet shtetérore kané shfaqur njé gasje jo reflektuese ndaj sanksioneve té dhéna pér
tipologji té ngjashme shkeljesh té sanksionuara mé herét nga KQZ, cka ka dobésuar efektin
parandalues té shkeljeve, si rrjedhojé e vendimmarrjeve té€ KQZ-sé. Pozitiv éshté fakti i urdhérimit
nga Komisioneri té Policisé Bashkiake dhe Policisé sé Shtetit pér hegjen menjéhershme té
materialeve propagandistike né bashkité Durrés dhe Tirané, pér subjektet zgjedhore gé jané
gjendur né mosrespektim té kérkesave dhe ndalimeve té nenit 79 té Kodit Zgjedhor.

Nga vizitat né terren, KShH ka konstatuar ndérveprim serioz ndérmjet KQZ-sé dhe administratés
pérgjegjése pér procesin zgjedhor né nivel vendor, sa i pérket shkémbimit té informacionit e
vendimmarrjeve né rrugé elektronike népérmjet njé sistemi té unifikuar arkivimi. Ndérkohé qé
administrata zgjedhore né nivel vendor éshté treguar pro-aktive né adresimin drejt KQZ-sé e
Njésive té Qeverisjes Vendore té konstatimeve dhe parregullsive té evidentuara né terren gjaté
verifikimit té kushteve té& QV-ve, éshté konstatuar i munguar informimi vijues i raportuesve mbi
koordinimin ndér-institucional ose véshtirésité e hasura ndérmjet institucioneve pérgjegjése pér
marrjen e masave pér pérshtatjen e kétyre ambienteve sipas kérkesave ligjore.

Gjaté monitorimit, éshté konstatuar i munguar krijimi i njé praktike té sakté dokumentuese pér
mbikéqyrjen sistematik té nivelit t€ pjesémarrjes té anétaréve té KQV-ve né trajnimet e
organizuara nga trajnerét e angazhuar nga KQZ.

4.2 NGRITJA DHE FUNKSIONIMI I ORGANEVE VENDORE TE ADMINISTRIMIT ZGJEDHORE
a. Komisionet Zonale té Administrimit té Zgjedhjeve (KZAZ)

Né respektim té parashikimeve té nenit 28 té Kodit Zgjedhor dhe Vendimit Nr. 49, daté 10.02.2023

té Komisionerit Shtetéror té Zgjedhjeve, shumica e KZAZ-ve té ngritura prané Bashkive objekt
monitorimi kané zhvilluar mbledhjen e paré brenda datave 13-14 shkurt 2023, me pérjashtim té

2 Detyrim ky i parashikuar né Vendimin nr.9 daté 24.12.2023 té Komisionit Rregullator.



KZAZ nr. 31, 36 dhe 40 prané Bashkisé Tirané té cilat referohet qé jané ngritur pérkatésisht mé
daté 17 Shkurt, 28 Shkurt dhe 1 Mars 2023.

Pérfagésuesit e té gjitha KZAZ-ve té monitoruara referojné se i jané nénshtruar trajnimit prej KQZ-
sé. Ndérkohé, anétarét e Partise Demokratike dhe anétarét zévendésueses té eméruar népérmjet njé
procesi té mévonshém, u trajnuan vetém mé daté 20 Prill 2023. Sipas vézhgimeve té fundit té
realizuara né terren, anétarét e rinj té eméruar pas datés 20 Prill 2023 ende nuk jané trajnuar (pasi
kané ndodhur zévendésime, mé sé shumti pér shkak té kandidimit té tyre pér anétaré né Késhillat
Bashkiaké).

Emérimi me vonesé i anétaréve té propozuar nga subjekti zgjedhor Partia Demokratike, kryesisht
i realizuar ne segmentin e datave 11-15 mars 2023, ka passjellé njé séré problematikash né KZAZ
ndér mé té réndésishmet, mbetja pa anétarési edhe pértej datave té sipércituara pér KZAZ nr. 01
(Bashkia Malési e Madhe), 35, 36, 41 (Bashkia Tirané), 57, 58 (Bashkia Fier), 65 (Bashkia Berat).
Ndérkoheé si pasojé e mungesés sé Sekretarit prané KZAZ nr. 36, deri mé 21 Mars 2023, mbledhjet
kané gene té paralizuara.

Nga monitorimet e KShH jané véné re njé séré problematikash mbi mbajtjen dhe pasgyrimin e
dokumentacionit nga KZAZ-té. Nga vézhgimet né terren, éshté vérejtur se dokumentacioni i
administruar nga KZAZ-té nr. 4, 22, 47, 48, 49 dhe 83, éshté gjetur i paplotésuar sakté apo né
térési té mbledhjeve té realizuara. Né fillimet e funksionimit t&é KAZ-ve, KSHH ka vérejtur se njé
pjesé e problematikave ka ardhur si pasojé e mungesés sé Sekretaréve prané KZAZ-ve, ku sekretari
emérohej nga subjekti zgjedhor PD. Vlen té theksohet se KZAZ nr. 74 u gjet né shkelje té
térésishme té Kodit Zgjedhor, gjaté monitorimit té zhvilluar né fillim t& muajit Prill, si rrjedhojé e
mosshfagjes sé Sekretarit né detyré qé prej momentit t& emérimit té tij, Libri i Protokollit té
Mbledhjeve ishte né térési i paplotésuar. Pas raportimit té kétij evidentimi prané KQZ-sé, Sekretari
éshté liruar dhe zévendésuar menjéheré.

b. Komisionet e Qendrave té Votimit (KQV)

Pérgjithésisht, Komisionet e Qendrave té Votimit jané ngritur nga KZAZ-té brenda afateve sipas
Nenit 36 pika 2, i cili parashikon se propozimet pér anétaré dhe sekretar t&¢ KQV-sé béhen jo mé
voné se 30 dité para datés sé zgjedhjeve dhe KZAZ-ja eméron anétarét e KQV-ve jo mé voné se 5
dité nga paragqitja e propozimeve.

Megjithaté, vihet re gjerésisht se subjektet zgjedhore gé kané té drejtén pér té propozuar
komisioneré, kané pércjellé listat thuajse vetém né limitet e kétij afati, pérkatésisht né dt. 13-14
prill. Ndérkohé, prané KZAZ nr. 80 né Bashkiné Gjirokastér, procesi i ngritjes s&€ KQV-ve éshté
pérfunduar vetém pas kétij afati, mé daté 3 Maj 2023. Komisioneré té disa KZAZ-ve referojné se
listat e propozimeve té subjekteve zgjedhore kané qgené té paplotésuara prej tyre me
dokumentacion mbéshtetés apo, né raste dhe mé flagrante, té vjetéruara. Ata kané ardhur né dijeni
té kétij fakti edhe sepse kané verifikuar emrat e vet apo té anétaréve té tjeré t&é KZAZ né kéto lista.
Pér kété arsye, nga kéto KZAZ éshté vonuar marrja e vendimit pér ngritjen e KQV-ve.

Si rrjedhojé e mosplotésimit té dokumentacionit nga subjektet zgjedhore pér komisionerét e
propozuar né QV, listat e pércjella jané konsideruar nga KZAZ-té si paraprake, duke i Iéné atyre



mundésiné pér ta plotésuar dokumentacionin disa dité pérpara zgjedhjeve. Ky proces favorizon
praktikat e miré vendosura té zévendésimit té anétareve té KQV prej subjekteve zgjedhore, vetém
pak dité pérpara zgjedhjeve. Prané KZAZ-sé nr. 24 éshté véné re ndjekja e njé praktiké té ndryshme
nga KZAZ-té e cituara mé sipér, pasi listat e propozuara pér komisioneré jané kthyer tek subjektet
zgjedhore me kérkesén pér plotésim dokumentacioni, duke léné afat 72 oré. Kjo praktiké sipas
KZAZ éshté bazuar né Nenin 9, pika 2 té Vendimit nr. 11, dt. 25.03.2021, té Komisionit
Rregullator, por duke keqintepretuar afatin ligjor té parashikuar né té, prej vetém 24 orésh.

c. Grupet e Numérimit té Votave (GNV)

Grupet e Numérimit t& Votave jané ngritur brenda afatit né shumicén prej KZAZ-ve té
monitoruara, ndérkohé gé vonesa jané konstatuar né KZAZ-té nr. 21, 22, 23 dhe 24 (Bashkia
Durrés), ku GNV-té ende nuk jané ngritur si rrjedhojé e mos pércjelljes sé dokumentaconit
mbéshtetés. KZAZ-ja nr.12 i ka ngritur GNV-té me njé dité vonesé, mé daté 05 maj 2023, ndérkohé
edhe né rastet e KZAZ-ve 31, 32, 33 dhe 41 (Bashkia Tirané) GNV-té jané ngritur disa dité me
vonesé. Nga KZAZ-té gé kané ngritur GNV-ve brenda afatit jané KZAZ-té nr. 01, 65 dhe 74 kané
kryer njoftimin e KQZ pér kéto vendimmarrje vetém mé datén 08 maj 2023, si dhe KZAZ nr.32
né datén 10 Maj 2023, ndérkohé KZAZ nr.37 pavarésisht marrjes sé vendimit pér ngritjen e GNV-
ve né datén 20 Prill 2023, ka njoftuar KQZ vetém né datén 6 maj 2023.

Pérgjithésisht, subjektet zgjedhore kané respektuar afatet e pércjelljes sé listave té propozimeve,
ndérkohé qé té katra subjektet zgjedhore propozuese kané pércjellé listat me vonesé prané KZAZ-
ve 73 dhe 74 té Bashkisé Korcé. Ndérkohé né 3 KZAZ-té nr. 84, 85, 86 té Bashkisé Vloré rezulton
se subjektet zgjedhore ende nuk kané pércjellé propozimet e tyre prané KZAZ-ve.

Né térési, né secilén prej KZAZ-ve té cilat kané proceduar me ngritjen e GNV-ve, anétarésia éshté
e ploté, me pérjashtimin e vetém té dy prej katér GNV-ve té ngritura prané KZAZ-sé nr. 3 té
Bashkisé Shkodér tek té cilat mungojné anétarét e subjektit zgjedhor Partia Demokratike.

Ndérkohé, prané KZAZ-ve té ngritura prané Bashkisé Elbasan, subjektet zgjedhore dhe
komisionerét né térési jané ndeshur me kegkuptime mbi nevojén e ngritjes s&€ GNV-ve si rrjedhojé
e realizimit té pilotimit té votimit e numérimit elektronik. Né kéto kushte, KZAZ-té géndrojné
ende né njé situaté vakumi (pagartésie) sa i pérket pércjelljes sé propozimeve pér anétaré té GNV-
ve.

5. Fushata Zgjedhore
5.1 Fushata e parakohshme

Fushata zgjedhore rezulton se ka filluar para afatit té parashikuar né nenin 77 té Kodit Zgjedhor
(fillon 30 dité para datés sé zgjedhjeve dhe pérfundon 24 oré para datés sé zgjedhjeve). Data 14
Prill duhet té ishte data e fillimit té fushatés, por referuar té dhénave té medias dhe vézhguesve
afatgjaté té KShH-sg, rezulton se subjektet zgjedhore kané zhvilluar takime elektorale, kryesisht
né ambiente té mbyllura (lokale) por edhe né ambiente publike (lagje apo rrugé). Kéto takime kané
filluar gqysh prej muajit Dhjetor té vitit té kaluar por mé sé shumti ato jané ekspozuar 2-3 muaj para
datés zyrtare (afatit ligjor) té fillimit té fushatés. Kodi Zgjedhor nuk parashikon sanksione pgr



fillimin e hershém té fushatés zgjedhore, cka e bén afatin ligjor té fillimit té fushatés zyrtare,
formal.

Né ményré té vecanté, pas zyrtarizimit té kandidaturave prej subjekteve zgjedhore dhe depozitimit
té listés e dokumentacionit mbéshtetés prané KQZ-sé, éshté vérejtur njé fluks i shtuar aktivitetesh,
prej subjekteve zgjedhore pér té arritur qytetarét népérmjet takimeve publike, kremtimeve,
shpérndarjeve té pamfletave, etj. Rastet e pércjella nga vézhguesit afatgjaté té KShH-sé jané té
shumta, por térheq vémendjen fakti i garés avantazhuese té kandidatéve pér kryetaré bashkie gé
mbajné kéto poste (té rikandiduar).

Konkretisht, gjaté javés sé fundit té Shkurtit, Kryetari aktual i Bashkisé Berat ka zhvilluar njé
zinxhir takimesh me bordet e prindérve té fémijéve té kopshteve mbi rritjen e cilésisé sé shérbimit,
si dhe pér té shkémbyer ide pér pérmirésime té métejshme. Kandidati i PS né Gjirokastér, Flamur
Golemi, ka patur takime né zona té ndryshme, né orét e mbasdites dhe né fundjavé, edhe me
emigrantét shqiptaré né Janiné. Takimet jané e pasqyruara né rrjetin e tij social Facebook, jané
ndaré e pélgyer, nga administrata e pushtetit vendor e atij ekzekutiv (gjaté orarit zyrtar té punés).

Né Bashkiné Kukés, né periudhén 21 Mars - 9 Prill 2023, dy kandidatét politiké pérfagésues té
PS Z. Safet Gjici, Kryetari aktual i Bashkisé (i rikandiduar) si dhe Z. Admir Sinamati pérfagésues
i koalicionit “Bashké Fitojmé”, kané filluar njé tur takimesh me grupe banorésh té fshatrave té
ndryshme té gytetit té Kukésit, té cilat jané zhvilluar né lokale/kafene té fshatrave pérkatése, si dhe
né oborre té shkollave 9-vjecare. Ndérkohé, z. Gjici ka realizuar né dt.04.03.2023 rreth orés 16:00
takim me qytetaré kuksian né Mbretériné e Bashkuar (Londér, Birmingham), duke prezantuar ndér
vitet e udhéhegjes sé mandatit bashkiak dhe té ofronte suport pér emigrantet qé rikthehen né vendin
e tyre.

Vézhguesit afatgjaté kané raportuar se nga fillimi i muajit Shkurt té kétij viti, ka nisur fushata e
kandidatit pér Bashkiné Tirané, z. Belind KEéllici, népérmjet lévizjes sé makinave té loguara me
parullén e fushatés dhe shpérndarja e fletépalosjeve pérgjaté trotuareve me trafik té larté kémbésor.
Gjithashtu, edhe Z. Veliaj, Kryetari i Bashkisé Tirané i ri-kandiduar i PS, ka kryer njé séré
takimesh me banoré té kryeqytetit. Té dy kéta kandidaté kané shpalosur pjesé té platformave té
tyre né programe televizive prime time.

5.2 Klima midis subjekteve zgjedhore

Né vigjilje té fushatés zgjedhore zyrtare, KShH dénoi ashpér aktin kriminal me rrezikshméri té
theksuar shogérore ndaj kreut té PD-sé né Vaun e Dejés, Z. Bernard Ndreca, népérmjet vendosjes
né makinén e tij, té njé sasie eksplozivi gé shpértheu, por gé fatmirésisht nuk ka patur té Iénduar.
KShH i béri thirrje prokurorisé gé té hetojé céshtjen me pérparési, né ményré té gjithanshme dhe
me objektivitet, ndérkohé qé éshté e domosdoshme té respektohet parimi i prezumimit té
pafajésisé. Zbulimi i motiveve té kétij krimi dhe ndéshkimi pérkatés i autorit ose autoréve té tij do
t’1 shérbente edhe sqarimit t€ opinionit té gjeré publik, pasi incidente té tilla t€¢ dhunshme dhe
kércénuese ndikojné negativisht tek zgjedhésit né periudhén parazgjedhore. Lidhur me kété
céshtje, nuk ka patur komunikime zyrtare nga organi i prokurorisé.



Gjithashtu, jané konstatuar edhe akte rastésore (sporadike) vandalizmi, sikurse éshté ai i raportuar
né dt 30.04.2023, né Bashkiné e Kukésit. Dy objekte ku ishin stampuar posterat e kandidatit
socialist z. Safet Gjici, jané thyer xhamat, e grisur pjesa e posterit.

Pavarésisht kétyre rasteve, né térési fushata nuk éshté shogéruar me incidente té rénda. Megjithaté,
éshté shumé shqetésues fakti se ajo éshté realizuar né njé klimé tepér e polarizuar politike. Kjo
klimé ka reflektuar me elementé té theksuar té gjuhés sé urrejtjes dhe akuzave té ndérsjellta, né
cenim té dinjitetit njerézor ndaj drejtuesve dhe kandidatéve té subjekteve zgjedhore. Si rezultat i
gjuhés sé urrejtjes, debati dhe ballafagimi i platformave midis kandidatéve té forcave té ndryshme
politike ka gené i munguar.

Fushata zgjedhore e pasqyruar né media éshté pérgéndruar mé sé shumti né retorikat midis
drejtuesve té partive politike, té regjistruara si subjekte zgjedhore apo koalicione dhe ekspozoi né
nivele shumé té uléta, kandidatét pér kryetaré bashkie (me pérjashtim té Bashkisé Tirané apo
bashkive té tjera té médha). Pothuajse, fushata nuk ekspozoi kandidatét pér anétaré té Késhillave
Bashkiaké, gé éshté edhe organi vendimmarrés né secilén Bashki.

5.3 Klima Zgjedhore né raport me zgjedhésit

KShH vérejti gjithashtu se ishte gati e munguar fushata pér programet politike té subjekteve
zgjedhore, ndérkohé gé retorika u pérgéndrua né premtime té pa studiuara, té tepruara, té cilat nuk
shfagén interes pér elektoratin e gjeré, duke u kthyer me efektin bumerang pér partité politike.
Mungesa e platformave dhe retorika premtuese pér ¢éshtje qé nuk jané né pérgjegjési té pushtetit
vendor por atij gendror, kufizoi né térési zgjedhésit nga mundésia pér t’u njohur me ideté dhe
vizionin e subjekteve/kandidatéve, pér shérbimet dhe lehtésité e tjera publike vendore do té ofronin
né dobi té bashkisé.

KShH, me ané té vézhguesve té tij afatgjaté, ka marré kontakte rastésore me zgjedhés té ndryshém
né disa Bashki té vendit, ku ndér té tjerash jané pyetur pér interesin e tyre pér té votuar, njohur me
premtimet e kandidatéve pér kryetar bashkie/Késhilltaré. Né pérgjithési, vihet re njé klimé e larté
apatie ndaj partive politike dhe zgjedhjeve. Zgjedhésit né Bashkité Korcé, Kukés, Malési e Madhe,
Shkodér, Durrés, Vioré e Fier deklarojné se jané té zhgénjyer nga partité politike kryesore,
geverisja gendrore dhe vendore dhe mosbesues né potencialin e alternativave té tjera, dhe se nuk
do té votojné né ditén e votimit. Sipas tyre, zgjedhjet e mbajtura ndér vite nuk kané sjellé zgjidhje
ndaj kushteve té véshtira sociale ekonomike né té cilat jetojné njé pjesé e popullsisé. Kjo éshté
arsyeja se pérse shumeé té rinj kané zgjedhur té largohen, ndérkohé gé mjedisi i punésimit pér ta
nuk éshté konkurrues dhe meritokratik.

5.4 Mbulimi Mediatik

Prej vitit 2009 e né vazhdim, OSBE/ODIHR ka rekomanduar té rishikohet neni 84/1 i Kodit
Zgjedhor gé lejon filmimet e para-regjistruara té prodhuara nga partité politike, té transmetohen
gjaté dhénies sé lajmeve, gjé qé krijon avantazh té padrejté, sidomos pér partité kryesore politike.
Megjithése né vitin 2020, né Kodin Zgjedhor, u béné mjaft shtesa dhe ndryshime, neni 84/1 mbeti
po ai, i ndryshuar né vitin 2012.



Pavarésisht reagimit publik té KShH-sé lidhur me kété problematiké, vérejmé me keqgardhje se,
pérkundrejt nevojés pér plurarizém funksional mediatik, liri editoriale dhe verifikim té
informacionit gjaté periudhés zgjedhore, edhe gjaté kétyre zgjedhjeve, media rezulton se ajo ka
gené “e detyruar” apo ‘“kushtézuar” t’i referohet pérmbajtjes sé materialeve té prodhuara nga
partité politike, duke pérfshiré kétu filmimet e para regjistruara, programet e disponueshme né
formatet dixhitale gé shkarkohen né internet (podcast), apo forma té tjera té transmetimit live. Ky
konstatim éshté lehtésisht i evidentueshém nga pamjet audio-vizive té transmetuara edhe né mediat
kombétare, gjaté edicioneve té lajmeve. Kjo situaté ka krijuar nj¢ mjedis veté-censurues dhe
tkurrés pér liriné e medias dhe liriné e zgjedhjeve né vendin toné, i cili nuk pajtohet me standartet
ndérkombétare dhe rekomandimet e OSBE/ODIHR.

KShH véren se gjaté kohés televizive dedikuar fushatés zgjedhore, partité e vogla jashtc
parlamentare jané diskriminuar, pasi nuk kané patur minutazh té dedikuar pér to. AMA apo KQZ
nuk ka ngritur shgetésime lidhur me kété fenomen gé privon zgjedhésit nga e drejta pér t’u njohur
me té gjitha subjektet garuese. Ndérkohé qé Kodi Zgjedhor parashikon né nenin 78 té tij se,
rregullat, kushtet dhe kufizimet e pércaktuara né té kané géllim garantimin e barazisé sé subjekteve
zgjedhore edhe né raport me marrédhéniet e tyre me operatorét radiotelevizivé pér transmetimin e
veprimtarive té fushatés, mesazheve apo reklamave zgjedhore.

AMA ka monitoruar pasqyrimin e fushatés zgjedhore né mediat audio-vizive dhe bazuar né gjetjet
e pasqyruara né raportet e saj, ka propozuar prané KQZ-sé masa administrative, pér kompensimin
e kohés sé transmetimit né rastet e cenimit té raporteve kohore té barabarta pér té gjitha partité
parlamentare. Kéto balanca nuk jané ruajtur vecanérisht pér pasqyrimin e fushatés zgjedhore né
mediat private lokale. Né Bashkiné Gjirokastér, vézhguesit raportojné se pasqyrimi né median
lokale, (RTVGJ, Apollon TV), i aktiviteteve elektorale éshté né favor té dallueshém sa i takon
kohés televizive, té kandidatit té PS-sé dhe kryetarit aktual té Bashkisé.

5.5 Pérdorimi i Aseteve Publike

Gjaté fushatés zgjedhore njé nga problematikat e ndeshura ishte dhe pérdorimi i aseteve publike
né favor té njé kandidati apo subjekti zgjedhor. Pérfshirja dhe shfrytézimi i administratés dhe
burimeve shtetérore pér promovimin e subjekteve zgjedhore apo kandidatéve té caktuar éshté né
kundérshtim me nenin 91 té Kodit Zgjedhor.

Kjo dispozité éshté shkelur né disa raste nga ana e subjekteve zgjedhore, e pér kéto raste KShH i
éshté drejtuar Komisionerit Shtetéror té Zgjedhjeve. Asetet publike té pérdorura nga ana e
subjekteve zgjedhore ishin té formave té ndryshme, duke filluar gé nga shfrytézimi i administratés
shtetérore, burimeve materiale té institucioneve apo pérdorimi i mjeteve té komunikimit
elektronik, si njé formeé e re e shpérdorimit té aseteve publike e pérhapur tej mase viteve té fundit.

Prané KShH-s¢ u raportua se Zyra Vendore Arsimore e Qarkut Korgé, por jo vetém, kané kérkuar
nga shkollat e mesme dhe 9-vjecare té garkut pérkatés, informacion né lidhje me veprimtarité e
adresave zyrtare né rrjete sociale té kétyre institucioneve arsimore, ndér té tjera edhe informacion
mbi numrin e ri-postimeve qé adresat zyrtare té shkollave kané realizuar nga postimet e profilit té
Ministres sé Arsimit dhe Sporteve. Né vijim jané arritur té identifikohen njé numér i larté ri-
postimesh nga ana e disa ZVA-ve né vend, gé kané né juridiksion institucionet arsimore



parauniversitare n€ Korc€, Maminas, Dibér, Kaméz, etj, nga ku u vérejt se ishin ripostuar prej tyre
postime té profilit personal té Ministres sé Arsimit dhe Sporteve, ku pasgyroheshin veprimtari
politike, né mbéshtetje kandidatéve té caktuar pér kryetar bashkie. KShH denoncoi rastin prané
KQZ-s&, duke vlerésuar si mjaft pozitiv nxjerrjen e njé urdhérese nga ana e Komisionerit pér
ndalimin e vénies né dispozicion té adresave té rrjeteve sociale té institucioneve publike pér
publikimin dhe ripostimin e veprimtarive me karakter politik/elektoral né zgjedhje, nga ana e
kétyre institucioneve, pérbén shpérdorim té burimeve publike. Por edhe pas késaj urdhérese,
verifikimet e béra nga KShH evidentojné se postimet e Ministres sé Arsimit vijuan té ripostohen
nga ZVA dhe Shkollat Publike. KShH ju drejtua sérisht KQZ-sé, duke nénvizuar réndésiné qé ka
zbatimi efektiv i urdhérimeve té Komisionerit nga institucionet dhe personat qé ushtrojné
funksione té larta publike sikurse jané Ministrat.

KShH ka patur raportime pér pérdorimin e administratés arsimore edhe né Bashkiné Gjirokastér,
nga ku rezulton se, gjaté javés sé paré t& muajit Mars éshté organizuar njé aktivitet masiv me
mésues té té gjitha cikleve, ku jané dhéné certifikata mirénjohje. Shumé mésues té kontaktuar kané
pohuar, pa dashur té identifikohen, se pjesémarrja ishte e detyrueshme.

Nga monitorimi i fushatés zgjedhore né Bashkiné e Vlorés éshté raportuar mbi pérdorimin e
administratés publike, té punésuar prané institucioneve vendore né varési té Bashkisé Vloré, né
njé aktivitet me natyré elektorale gjaté orarit zyrtar té punés. Rasti éshté pércjellé nga KShH prané
Komisionerit dhe vijon té jeté nén hetim administrativ. Ndérkohé né Bashkiné e Lezhés u raportua
se pajisje elektrike (gjenerator) dhe mjeti i transportit gé mbante logon e Operatorit té Shpérndarjes
sé Energjisé Elektrike (OSHEE) né xhamin e parmé ishin pérdorur gjaté organizimit té njé
aktiviteti té subjektit zgjedhor PS né kété Bashki. Edhe ky rast i &shté pércjellé KQZ-sg, pasi éshté
vlerésuar né shkelje té nenit 91 té Kodit Zgjedhor.

Né Bashkiné e Dibrés éshté raportuar prané KShH-sé rasti i takimit gé ka realizuar, né fund té
muajit Shkurt, me punonjésit e Njésive Administrative né orarin e punés, Kryetari i Bashkisé
Dibér, i ri-kandiduar nga subjekti zgjedhor PS. Gjaté kétij takimi jané premtuar edhe vende pune
pér qytetarét.

KShH ka pércjellé prané KQZ-sé sinjalizimin se aktiviteti g¢ Komisioneri ka konsideruar si té
ndaluar njé dité mé paré, pérkatésisht takim me Asamblené e zgjeruar té PS té Korcé, éshté
zhvilluar njé dité mé voné. Komisioneri i ka kérkuar KAS vendosjen e sanksionit me gjobé ndaj
Kryetarit té Bashkisé Korcé si dhe personit pérgjegjés pér raportimin e veprimtarive publiké prané
Bashkisé Korcé. Ndérkohé KAS ka vendosur rrézimin e kérkesés sé Komisionerit pér vendosjen
e sanksionit administrativ ndaj tyre. Ky vendim i KAS duket se legjitimon paligjshmériné e
realizimit té njé veprimtarie té ndaluar me natyré politike té raportuar si aktivitet i Bashkisé Korcé.

Té pyetur mbi perceptimet qé ata kané pér pérdorimin e aseteve publike né favor té fushatés,
zgjedhésit né Bashkité e Kukésit, Korcés, Malésisé sé Madhe, Durrésit, Lezhés, Fierit i kané
pohuar vézhguesve té KShH-sé se punimet dhe rikonstruksionet né hapésira té ndryshme né kéto
bashki realizohet géllimisht disa muaj apo javé para datés sé zgjedhjeve, né favor té fushatés
elektorale té kryetaréve té Bashkisg, té ri-kandiduar. Gjithashtu, zgjedhésit né kéto Bashki pohojné
se kané dijeni pér hapjen e vendeve té reja té punés né administraté shtetérore rishtazi, edhe kjo
pér pérfitime té fushatés elektorale. Ndérkohé kané perceptimin se punésimi né administratén



publike kryhet népérmjet njé vlerésimi jo-meritokratik, por té bazuar né angazhimin e tyre partiak,
sidomos gjaté fushatés. Né Bashkiné Tirané, vézhguesit raportojné shtrime masive té rrugéve né
lagje té ndryshme, pér njé periudhé afro 3 mujore, deri né pak dité para datés sé zgjedhjeve, duke
VEéné né piképyetje cilésiné afatgjate té punimeve, té cilat mbyllen pér njé kohé shumé té shkurtér.

6. Veprat penale gé prekin zgjedhjet e lira dhe sistemin demokratik té zgjedhjeve

Indiferenca e gytetaréve pér té raportuar krimet zgjedhore, veganérisht té rasteve té shitblerjes sé
votés, si dhe mungesa e hetimeve té shpejta dhe ofrimi i mbrojtjes ndaj kallézuesve, jané disa nga
pengesat pér ndéshkueshmériné e tyre.

Té dhénat statistikore pér veprat penale né fushén e zgjedhjeve dhe né ményré té
vecanté Kkorrupsionit zgjedhor, pérgjaté zgjedhjeve té mbajtura 6 vitet e fundit né vendin toné,
tregojné gjithashtu hetime né nivele té uléta té organizimit politik té subjekteve zgjedhore dhe raste
té pakta ndéshkimi. Té dhénat e SPAK (pérgjegjés pér korrupsionin zgjedhor apo veprat e tjera
zgjedhore té kryera nga funksionaré té larté), pér vitet 2021-2022, hedhin drité pér njé numér té
larté kallézimesh penale, mé sé shumti nga subjektet politike (64%), té pasuar me kallézimet e
institucioneve publike (27%) dhe 9% e kallézimeve jané regjistruar me nismén e veté té SPAK.

Edhe né kuadér té zgjedhjeve vendore té dt. 14 Maj, KShH véren se qytetarét jané indiferenté dhe
rrjedhimisht nuk denoncojné veprat penale né fushén e zgjedhjeve. Pér shkak té perceptimeve té
larta pér presion gé ushtrohet mbi ta si zgjedhés, do duhet té ishin kallézuesit kryesor prané organit
té prokurorisé. Nga takimet e realizuara né disa Bashki té Vendit, si Korcé, Kukés, Lezhé, Shkodér,
Malési e Madhe, Elbasan, Durrés, Fier, gytetarét e perceptojné fenomenin e shitblerjes té pérhapur
tek bashkéqgytetarét e tyre por jo tek ata veté. Ka njé perceptim mé té ulét té kétij fenomeni né
pjesén jugore dhe juglindore té vendit. Né Bashkité Malési e Madhe, Dibér dhe Lezhé, jané
kontaktuar zgjedhés gé kané pohuar se para dités sé votimit ofrohen té mira materiale dhe para, né
kémbim té votés. Né Bashkiné Lezhé, éshté pohuar se subjektet zgjedhore ofrojné shuma parash
gé arrijné vlerén 100 Euro pér votén pér anétaré té Késhillit Bashkiak si dhe ka raste masive té
shpérndarjes sé tollonave té naftés si shpérblim pér individé té ndryshém gé angazhohen né takime
elektorale. Né komunitetet e pakicave etnike rome dhe egjiptiane, ky kontakt kryhet haptazi. Né
Bashkiné Korcé u kontaktuan zgjedhés té Minoritetit Rom gé pér shkak té gjendjes sé tyre
ekonomike ishin té gatshém té shisnin votén e tyre, edhe pse subjektet nuk ju ishin afruar deri né
ato momente. Né pjesén tjetér té popullatés, synohen kategori té caktuara, bazuar né kontaktet
familjare dhe shoqgérore.

Kryetarét e partive, sipas nenit 64 té Kodit Zgjedhor, angazhohen solemnisht né kuadér té kérkesés
pér regjistrimin e subjektit té tyre zgjedhor, duke nénshkruar njé deklaraté té detyrueshme pér
refuzimin pér té marré pjesé né praktika té blerjes sé votés. Por fakti gé ky fenomen vijon té
perceptohet gjerésisht dhe se sinjalizimet né media vijojné deri né pak dité para zgjedhjeve, tregon
se kéto deklarata jané formale.

Shkelja e rregullave gé garantojné fshehtésiné e votimit nga ana e personave té ngarkuar me
zgjedhjet, pérbén vepér penale dhe dénohet me burgim. KShH éshté njohur me té dhéna té
sinjalizuara né terren, né Bashkiné Elbasan, sipas té cilave, pretendohet se eksponenté té larté té
subjektit zgjedhor PS i béjné presion votuesve duke i pércjellé informacion se ditén e votimit, vota



e tyre do té jeté lehtésisht e identifikueshme. KShH ju drejtua Komisionerit Shtetéror té
Zgjedhjeve, me shkresé zyrtare né dt.4 Maj, duke rekomanduar marrjen e masave té duhura
parandaluese duke pérfshiré kétu dhe njé fushaté publike mbi siguriné e moskryerjes sé
identifikimit té vullnetit té zgjedhésve, népérmjet votimit elektronik. Komisioneri, né vijimési,
gjaté testimit operacional pér sistemin e votimit dhe numérimit elektronik u shpreh se “Pajisjet
garantojné 100 % fshehtésiné e votés sé zgjedhésve. Nuk ka asnjé lloj mundésie, as kompania gé
ka prodhuar pajisjet, as KQZ dhe askush nuk mund té identifikojé dhe zbulojé votén e qytetaréve”.
Situata e véshtiré sociale-ekonomike dhe kultura e pandéshkueshmérisé, keqpérdoret nga subjektet
zgjedhore qé jané té prirura pér té bleré votat e zgjedhésve gé jané né pamundési ekonomike.

Sa i pérket korrupsionit zgjedhor, referuar zgjedhjeve té kaluara dhe té dhénave té para té
sinjalizuara né media pér kéto zgjedhje, vihet re se strukturat drejtuese té subjekteve zgjedhore dhe
kandidatét e tyre, né té shumtén e rasteve nuk ekspozohen, por ngarkojné persona té vecganté.
Hetimet né té kaluarén nuk jané shtriré né nivele té larta té drejtimit dhe organizimit politik,
ndérkohé qé pér kéto zgjedhje éshté ende herét pér té arritur né konkluzione.

Sfidat e sé kaluarés pér hetimin efektiv té veprave penale né fushén e zgjedhjeve vijojné té jené
aktuale edhe né rastet e pakta té denoncuara né media, pér zgjedhjet vendore té dt.14 Maj.
Veprimet paraprake gé do t’i shérbenin organit té prokurorisé pér fillimin e procedimit sipas nenit
291 té Kodit té Procedurés Penale, duhet té kryhen né afate sa mé té shpejta, pasi né té kundért
prekin cilésiné e métejshme té hetimeve, duke sjellé zbehjen, zhdukjen apo manipulimin e
provave. Vonesat né hetime (sikurse ka ndodhur) dobésojné besimin e publikut tek organet
ligjzbatuese.

Rastet e shitblerjes sé votés nuk éshté e lehté t’i zbulosh edhe pér faktin se pér ato flitet mé sé
shumti, mbasi zgjedhjet kané pérfunduar. Kjo e véshtiréson punén e prokurorisé. Nga kontaktet
me KZAZ né disa Bashki té vendit, pérfagésues té subjekteve té ndryshme zgjedhore, duket se
klima e bashképunimit éshté relativisht e miré dhe nuk referohen raste konkrete té cenimit té
integritetit té votés. Por pasi zgjedhjet jané mbyllur, praktika e kaluar ka treguar gé drejtuesit e
subjekteve zgjedhoré paragesin akuza té rénda pér shitblerjen e votés dhe krimin zgjedhor. Qasje
té tilla té heshtjes gjaté periudhés parazgjedhore dhe reagimit té€ mévonshém, kur procesi éshté
mbyllur, vendosin né diskutim edhe integritetin e veté subjekteve.

KShH ka vijuar me vézhgimet sistematike né terren, si dhe identifikimin dhe verifikimin e té
dhénave té raportuara nga media, nga veté gazetarét apo bazuar né sinjalizimet publike té
subjekteve zgjedhore, pér veprat penale gé prekin zgjedhjet e lira dhe sistemin demokratik té
zgjedhjeve. Jané denoncuar né media disa raste té dyshimta té shitblerjes sé votés né Bashkité
Tropojé, Has, Tirané, Himaré dhe Mallakastér (shumica e tyre vetém pak dité para datés sé
zgjedhjeve). Né vijim té kétyre rasteve, i jemi drejtuar Prokurorive té disa rretheve gjyqésore dhe
Prokurorisé sé posacme (SPAK), me kérkesa zyrtare pér informacion, nése ka filluar apo jo
procedimi penal lidhur me to, me kallézim, referim apo nismén e tyre.

Prokurori i Pérgjithshém ka nxjerré njé garkore pér hetime té shpejta dhe ashpérsim té masave té
sigurimit personal dhe dénimeve té kérkuara nga prokurorité. Né njé nga rastet e verifikuara né
terren, kjo garkore nuk éshté zbatuar sipas vlerésimit té KShH-sé. Konkretisht, KShH u njoh me
lajmin e publikuar né media, mé 25 Prill 2023, nga ku referohet se shtetasi B.D. punonjés i



Bashkisé Patos éshté dhunuar nga pérgjegjési i ndérmarrjes prané Bashkisé P.P. B.D ka denoncuar
publikisht pérdorimin e mekanizmave ndikues né vullnetin e zgjedhésve dhe familjaréve té tij.
Vézhgues té akredituar té KShH-sé, ndérmorén né dt.8 Maj 2023 njé mision verifikimi né terren,
nga ku rezultoi se referimi i késaj vepre penale nga Oficeri i Policisé Gjygésore (OPGJ) prané
Prokurorisé éshté realizuar nén kualifikimin ligjor té parashikuar né nenin 89 K.P. “Plagosja e
lehté me dashje”, edhe pse té€ dhénat e béra publike né media, ngrené dyshime serioze pér nenin
328/a té& Kodit Penal “Pérdorimi i funksionit publik pér veprimtari politike ose zgjedhore”.
Pavarésisht se né media, shtetasi i démtuar B.D. ka pretenduar publikisht identifikimin e autorit
pérgjegjés, KShH konstatoi se Prokuroria e Rrethit Gjygésor Fier nuk vlerésuar té nevojshme té
procedojé me ndalimin e té dyshuarit pér kryerjen e njé krimi, veprim procedural i parashikuar né
nenin 253 té Kodit té Procedurés Penale. Né vijim té konstatimeve pér kété céshtje, KShH ju
drejtua Prokurorit té Pérgjithshém me shkresé pér mbikéqyrjen e zbatimit té garkores sé nxjerré,
ndérkohé gé konkluzionet e deritanishme té KShH-sé nuk synojné aspak té ndikojné né pavarésiné
e prokurorit té céshtjes.



